
IMOM GAZZOLIYNING
FARZAND TARBIYASIGA OID
QARASHLARINI ZAMONAVIY
PEDAGOGIKAGA JORIY ETISH
SHART-SHAROITLARI

Nabiyeva Aziza Komil qizi
Shahrisabz davlat pedagogika instituti
Pedagogika nazariyasi va tarixi yo‘nalishi 2-kurs magistranti
Orcid:0009-0005-0656-5605

Annotatsiya: Ushbu magolada Imom Abu Homid G‘azzoliyning (1058-1111) farzand tarbiyasiga oid pedagogik qarash-
larini zamonaviy ta’lim tizimiga joriy etishning shart-sharoitlari va mexanizmlari tahlil gilinadi. Maqola doirasida G'az-
zoliy merosining maktabgacha ta’lim, umumiy o‘rta ta’lim va oliy ta’lim tizimlariga integratsiyalashuvi bosgichlari, tatbiq
etishning amaliy shakllari, o‘quv qo‘llanmalari, modulli dasturlar, interaktiv metodlar va ma’naviy-ma’rifiy tadbirlar ko‘rib
chiqiladi.

Imom G‘azzoliy, farzand tarbiyasi, zamonaviy pedagogika, axlogiy tarbiya, ma’naviy-axlogiy kamolot, ta’lim
tizimi, interaktiv metodlar.

Abstract: This article analyzes the conditions and mechanisms for implementing the pedagogical views of Imam Abu
Hamid Al-Ghazali (1058—1111) on child upbringing within the modern education system. The study examines the stages of
integrating Al-Ghazali’'s educational heritage into preschool, general secondary, and higher education institutions, as well
as practical forms of implementation, including educational manuals, modular programs, interactive teaching methods,
and spiritual-enlightenment activities.

Imam Al-Ghazali, child upbringing, modern pedagogy, moral education, spiritual and moral development,
education system, interactive methods.
AHHOTauus: B gaHHOW cTaTbe aHanM3upyloTCs YCNOBUSI 1 MEXaHWU3Mbl BHEAPEHWS nedarorniyeckmx B3rnsgoB Vimama
Aby Xamupa anb-laszanu (1058—1111) Ha BocnuTaHue AeTen B COBPEMEHHYIO cuctemy obpasoBaHus. B pamkax uccneno-
BaHWS paccMaTpuBaloTCs aTarnbl MHTerpauuy nNegarornyeckoro Hacneams anb-rasanu B cUCTemy AOLLIKOIBHOrO, 06Lero
cpedHero U Bbicliero obpa3oBaHus, a Takke npakTuyeckve hopMbl ero peanusaumu, BkMoyas yyebHble nocobus,
MopgyrbHble NMPOrpaMMbl, MHTEPaKTVBHbIE METOAbI OBYHYEHNS U AyXOBHO-MPOCBETUTENBCKUE MEPONPUSATHUS.

Wmam anb-Fasanu, BocnuTaHve OeTeil, COBpEMEHHas Meaarorvka, HpaBCTBEHHOE BOCMMTaHue,
[lyXOBHO-HPaBCTBEHHOE pasBuTHe, cucTema 06pa3oBaHnst, UHTEPAKTUBHbLIE METOMbI.

Imom G‘azzoliyning farzand tarbiyasiga oid garashlarini zamonaviy pedagogikaga joriy etish bugungi
kunda muhim ahamiyat kasb etadi. Shuningdek, G'azzoliyning farzand tarbiyasiga oid garashlarini zamonaviy
pedagogikaga joriy etishda bir gator muhim shart-sharoitlar va yo‘nalishlarni yoritish mumkin. Bu yondashuvlar
nafaqat nazariy, balki amaliy jihatdan ham dolzarb hisoblanadi.

G‘azzoliy asosan axlog-odob, ma’naviy tarbiya, insonning qalb go‘zalligi va pokligiga alohida urg‘u beradi.
Uning asarlarida insonning tug'ilishidan to vafotigacha to‘g‘ri yo‘lda bo‘lishi, hayoti davomida xatolarga yo'l
go'ygan taqdirda ularning xatoligini anglab yetishi, undan xulosa chigarishi va shu xatolarni qayta takrorla-
masligi zarurligi hagidagi fikrlar bayon etilgan. Shuningdek, nafsni poklash, nafsni tarbiya qilish, halollik va sabr
kabi fazilatlar keng yoritiigan. Bu g‘oyalar globallashuv davrida yoshlarni ma’naviy ingirozdan himoya qilish,
axloqiy gadriyatlarni mustahkamlash, vijdon va mas’uliyat tuyg‘usini shakllantirishda muhim o'rin tutadi.

G'azzoliyning farzand tarbiyasiga oid qarashlarini zamonaviy pedagogikaga joriy etishda, avvalo, uning
asarlaridagi ta’limiy, tarbiyaviy hamda ma’naviy-axloqiy qarashlar o‘rganib chiqgiladi, so‘ngra bu qarashlar
maktabgacha ta’lim muassasalari, umumiy o‘rta ta’lim maktablari va oliy ta’lim tizimida axloqiy tarbiyani kuchay-
tirish, dars jarayoniga ma’naviy gadriyatlarni integratsiya qilishda keng tatbiq etiladi.

G'azzoliy tarbiyada, eng avvalo, axloq va qalb pokligiga e’tibor qaratadi. Zamonaviy pedagogikada bu
ta’lim muassasalarida ma’naviy muhit yaratishda, ya’ni tarbiya darslarida G‘azzoliy qarashlaridan keng foyda-
lanish, uning mohiyatini o‘quvchilarga tushuntirib berish orgali ularda insoniylik tuyg‘ularini shakllantirish, kelajak
avlodga G'azzoliy shaxsi va uning boy merosi hagida ma’lumot berish hamda o‘quvchilarning dunyoqarashini
rivojlantirish imkonini beradi.

Mazkur tadqiqot ishida G‘azzoliy asarlari, uning farzand tarbiyasiga oid garashlari o‘rganib chigildi va ularni
bugungi zamonaviy ta’lim tizimiga tatbiq etish mexanizmlari ishlab chiqildi.

G'azzoliy pedagogik merosini o‘rganish bo‘yicha bir qator tadqigotlar amalga oshirilgan. Islom olamida
buyuk nazariyotchi va mohir mudarris sifatida tanilgan Imom G'azzoliy asarlari uzoq vaqt davomida yetarli dara-
jada o‘rganilmagan. Ammo e'tirof etish lozimki, keyingi yillarda mutaxassislar tomonidan Imom G‘azzoliyning
10 ga yaqin asari o‘zbek tiliga tarjima qilindi. To‘g‘ri, Imom G‘azzoliy asarlarini o‘rganish va ularni tarjima qilish
juda murakkab jarayon hisoblanadi. Chunki mutafakkirning shaxsi buyuk, uning asarlari esa yuksak diniy va
dunyoviy saviyada yozilgan.

Mumtoz merosimizni tadqiq etishda o‘zbekistonlik olimlardan Abdulla Sher, Mamatqul Hazratqulov, Nemat-
ulloh Ibrohimov, Abdulaziz Mansurov, Ziyodullo Munavvarov va Islomjon Qosimovlarning tarixiy hamda falsafiy
tadqigotlarini alohida ta’kidlash mumkin.

Ushbu tadgiqot ishini amalga oshirishda Imom G‘azzoliyning “Ey farzand”, “Ilhyo ulum ad-din”, “Mukosha-
fatul-qulub”, “Kimyoi saodat”, “Til ofatlari” nomli asarlari tahlil qilindi. Tahlil natijasida G‘azzoliyning farzand

tarbiyasiga oid garashlari hamda ularni bugungi zamonaviy pedagogikaga joriy etish usullari o‘rganildi.

Tadqgiqgot metodlari sifatida G‘azzoliyning farzand tarbiyasiga oid asarlari, falsafiy, pedagogik, psixologik
va metodik adabiyotlar hamda huqugiy-me’yoriy hujjatlar tahlili, tarixiy-pedagogik tahlil, nazariy-giyosiy tahlil,
anketa, suhbat, intervyu, pedagogik kuzatuv va tajriba metodlaridan foydalanildi.

Imom Abu Homid G'azzoliyning garashlarini ta’lim tizimiga joriy etish izchil, bosgichma-bosqich tashkil
etiladigan pedagogik jarayonni talab etadi. Quyida bu jarayonning asosiy bosgqichlari keltiriladi:

Bu bosgichda: G‘azzoliy asarlarining mazmuni chuqur o‘rganiladi, ularning pedagogik g‘oyalari ajratib
olinadi va zamonaviy ta’lim talablariga mos jihatlari aniglanadi. Natijada nazariy asos yaratiladi.

Ta’lim tizimida G'azzoliy qarashlarining joriy etishdan ko‘zlangan magsad aniglanadi, tarbiyaviy, didaktik va
rivojlantiruvchi vazifalar belgilanadi. Natijada aniq yo‘nalish va konsepsiya shakllanadi.

O*quv dasturlari va darsliklarga G‘azzoliy g‘oyalari integratsiya qilinadi, axlogiy-tarbiyaviy mavzular boyiti-
ladi, fanlararo bog‘liglik ta’minlanadi. Natijada yangilangan o‘quv mazmuni yuzaga keladi.

Interfaol metodlar (munozara, muammoli vaziyat, keys-stadi) tanlanadi, G‘azzoliy qarashlariga mos tarbi-
yaviy usullar ishlab chigiladi, zamonaviy pedagogik texnologiyalar bilan uyg‘unlashtiriladi. Natijada samarali
o'qitish metodikasi yaratiladi.

Dars jarayonida qo‘llash, sinfdan tashqari tarbiyaviy tadbirlarda foydalanish, tajriba-sinov ishlarini olib
borish. Natijada nazariya amaliyotga tatbiq etiladi.

O*quvchilarning bilim, axloqiy sifatlari va kompetensiyalari baholanadi, natijalar tahlil gilinadi, kamchiliklar
belgilanadi va so‘ngida samaradorlik darajasi aniglanadi.

Aniglangan muammolar asosida metodika qayta ko‘rib chiqiladi, yangi yondashuv joriy etiladi, ilg‘or tajri-
balar ommalashtiriladi va tizim uzluksiz rivojlanadi. G'azzoliyning farzand tarbiyasiga oid garashlarining peda-
gogik ahamiyati nomli magistrlik dissertatsiyasida G'azzoliy garashlarini hozirgi zamonaviy ta’'limga tatbiq etish
orqali yoshlar ongida mafkuraviy immunitetni shakllantirish, ajdodlar merosiga hurmat, axloqiy fazilatlarni sing-
dirish va milliy ruhda tarbiya qilish mumkin. Shu sababdan uzluksiz ta’lim tizimining dastlabki bosqichiga, ya’ni
maktabgacha ta’lim tizimiga tatbiq etamiz.

Imom G‘azzoliy garashlarini hozirgi zamonaviy ta’lim tizimiga joriy etish tahlildan boshlab takomillashti-
rishgacha bo‘lgan uzluksiz jarayon bo‘lib, u ta’limni ma’naviy boyitish va shaxsni har tomonlama rivojlantirishga
xizmat qgiladi. Imom G'azzoliyning tarbiyaviy merosi zamonaviy maktabgacha ta’lim tizimiga mos holda tizimli
va samarali joriy etiladi. Bu esa bolalarda nafaqat bilim, balki yuksak axlogiy fazilatlarni ham shakllantirishga
xizmat qiladi.

Imom G‘azzoliy farzand tarbiyasiga oid garashlarini maktabgacha ta’lim tashkiloti tarbiyachilari uchun
o‘quv go‘llanma shaklida ishlab chigishda quyidagi bosqichlarni amalga oshiramiz:

Birinchidan, qo‘llanmani yaratishda G'azzoliy asarlarini to‘plash va tarbiyaviy, axloq va bolaga munosabat
haqidagi garashlarni o‘rganish, uning pedagogik g‘oyalarini zamonaviy maktabgacha ta’lim talablari bilan
solishtirish, asosiy tamoyillarini ajratib olish (axlogiy poklik, mehr-shafgat, bosqichma-bosqich tarbiya) va
go‘llanma uchun nazariy asos yaratish.

Ikkinchidan, maqgsad va vazifalarni belgilab olgan holda, bolalarning axlogiy rivojlanishini ta’minlash, indi-
vidual yondashuvni shakllantirish, milliy va ma’naviy qadriyatlarni singdirish.

Uchinchidan, mazmunni tanlash va tuzish orqali G'azzoliy garashlari asosida mavzularni shakllantirish:
bola galbini “pok varaq” sifatida talqin qilish, yaxshi odatlarni erta shakllantirish, ota-ona va ustoz mas’uliyati.
Shuningdek, har bir mavzuni zamonaviy pedagogik yondashuvlar bilan uyg‘unlashtirish.

To'rtinchidan, qo‘llanmaning metodik tizimini ishlab chigish va ta’lim usullarini aniglash: suhbat va hikoya
usuli, o'yin orqali tarbiya, namuna ko‘rsatish. Mashg‘ulotlar uchun metodik tavsiyalar ishlab chiqish, amaliy
mashqlar, vaziyatli topshiriglar yaratish.

Beshinchidan, tarbiyaviy hikoyalar, rivoyatlar va misollarni kiritish, rasmlar, jadvallar va sxemalar ishlab
chigish hamda tarbiyachilar uchun go‘llanma, bolalar uchun faoliyat materiallarini yaratish.

Oltinchidan, tajriba-sinov o‘tkazish orqali go‘llanmani maktabgacha ta’lim tashkilotlarida sinovdan o‘tka-
zish, ustozlar fikr-mulohazalarini yig‘ish, kamchiliklarni aniglash va tuzatish.

Yettinchidan, tajriba-sinov natijasidan olingan fikr-mulohazalarni tahlil gilish, kamchiliklarni tuzatish va
takomillashtirish. Qo‘llanmani ilmiy-metodik jihatdan gayta ko'rib chiqish, til, uslub va mazmunni takomillashti-
rish, davlat ta’lim standartlariga moslashtirish.

Sakkizinchidan, go‘llanmani amaliyotga joriy etish, ustozlar uchun seminar va treninglar o‘tkazish, nati-
jalarni monitoring qilish va samaradorligini baholash.

Bu dastur orqali maktabgacha ta’lim tarbiyachilari uchun kichik yoshdagi bolalarni G‘azzoliy garash-
lari asosida tarbiyalash, ularga ajdodlar merosini o‘rgatish, axlogiy gadriyatlarni singdirish mumkin bo‘ladi.
“Yoshlarni ma’naviy-axlogiy va jismoniy barkamol etib tarbiyalash, ularga ta’lim-tarbiya berish tizimini sifat
jihatidan yangi bosgichga ko‘tarish chora-tadbirlari to'g‘risida’gi Prezident garoriga mos ravishda bu go‘llanma
amalga oshiriladi. Bu qarorda quyidagi vazifalar belgilab go‘yilgan:

* yuksak ma’naviyatli, gat'iy hayotiy pozitsiyaga ega, keng dunyoqarashli fidoyi va vatanparvar yoshlarni
tarbiyalash;

» yoshlarni yot g‘oyalar ta’siridan himoya qilish, ularni milliy va umuminsoniy gadriyatlarga sodiqlik, diniy
bag‘rikenglik va millatlararo totuvlik ruhida tarbiyalash.

Keyin amalga oshiriimoqchi bo‘lgan loyiha maktab o‘quvchilari uchun Imom G‘azzoliyning farzand tarbi-
yasiga oid garashlarini umumiy o'rta ta’lim maktablarida “Kelajak soatlari” tarkibiga kiritish uchun o‘quv dastur-
idir. Bu dastur ham G‘azzoliy garashlari asosida umumiy o‘rta ta’lim o‘quvchilarini ma’naviy-axlogiy tarbiyalash,
yuksak milliy gadriyatlarni singdirishga qaratilgan dastur hisoblanadi. Bu dastur 5-11-sinflarni gamrab oladi
va davomiyligi 1 o‘quv yiliga mo'ljallangan bo'lib, oyiga 1 marotaba G‘azzoliy merosi, uning axloqiy garashlari
haqgida “Kelajak soatlari” darslari tashkil qilinadi.

425



S

A

v M 2026-yil, iyun, 6(5)-son

Asosan, dastur o‘quvchilarda Imom G‘azzoliy ta’limoti asosida axloqiy fazilatlarni shakllantirish, to‘g'ri
xulg-atvorni rivojlantirish, ma’naviy ong va tafakkurni yuksaltirish kabi jarayonlarga qaratilgan. Shuningdek,
G'azzoliy asarlaridagi tarbiyaviy g‘oyalarni o‘rganish, o‘quvchilarda halollik, sabr, odob, iimga intilish fazilatla-
rini rivojlantirish, oiladagi va jamiyatdagi mas’uliyatni anglatish, salbiy odatlardan himoyalanish ko‘nikmalarini
shakllantirishdan iborat.

O‘quv dasturning mazmuni quyidagi modullarni o'z ichiga oladi:

1-modul: Imom Abu Homid G‘azzoliyning shaxsi va uning inson kamoloti hagidagi tarbiyaviy garashlari.

2-modul: Imom G‘azzoliyning asarlari va tarbiyaviy qarashlari asosida axloqgiy fazilatlarni shakllantirish
(halollik, poklik, sabr, shukr, kamtarlik, tavoze va rostgo‘ylik).

3-modul: Ustoz va shogird munosabati hamda ilm olishning ahamiyati (G‘azzoliy merosi asosida).
4-modul: G‘azzoliy farzand tarbiyasiga oid qarashlarining pedagogik ahamiyati va oilaviy munosabatlar.
5-modul: Salbiy illatlardan saqglanish: dangasalik va vaqtni behuda sarflash hagida.

6-modul: Imom G‘azzoliyning insonni kamol toptirishdagi axloqgiy garashlarini hozirgi zamonaviy hayotga
tatbiq etish.

Bu dasturni qo‘llash mobaynida turli xil interfaol metodlardan foydalanish mumkin. Bular: suhbat va
munozara, case-study, rolli o'yinlar, klaster, INSERT, BBB texnologiyasi, aqliy hujum, T-jadvali, SWOT tahlil va
boshqalar.

O*quvchilarning xulg-atvoridagi ijobiy o‘zgarishlar, munozaradagi faolligi, mustaqil fikr bildirishi, amaliy
topshiriglarni bajarishi ustozlar tomonidan tekshiriladi va ijobiy o‘zgarishlar qayd qilinib, taqqoslab boriladi.
O‘quvchilar modullarni o'rganish davomida axloqiy gadriyatlarni anglaydi, to‘g‘ri garor gabul gilish ko‘nikmasiga
ega bo'ladilar, jamiyatda o'z o‘rnini topishga intiladi, ma’naviy yetuk shaxs sifatida shakllanadi.

Imom G‘azzoliy garashlarini zamonaviy pedagogikaga tatbiq etishda biz ma’naviy-ma’rifiy tadbirlardan ham
foydalanishimiz mumkin. Bunday tadbirlar orgali ham o‘quvchilar ongiga tarbiyaviy ta’sir o‘tkazish, ularga G'az-
zoliy axlogiy qarashlarining mazmun-mobhiyatini tushuntirishimiz mumkin bo‘ladi va o‘quvchilarda ma’naviy-
axlogiy fazilatlarni shakllantirish imkoniyatiga ega bo‘lamiz.

Ma’naviy-ma’rifiy kechalar, davra suhbatlari, sahna ko'rinishlari orqgali o‘quvchilarning ma’naviy-axlogiy
fazilatlarini shakllantirish, Imom G‘azzoliy ta’limotini yoshlar ongiga singdirish, farzand tarbiyasida ota-ona
va ustoz munosabatlarini tushuntirish mumkin bo‘ladi. Bunda slayd va prezentatsiyalar, G‘azzoliy hikmatlari
yozilgan plakatlar, sahna uchun dekoratsiyalar hamda kitoblardan foydalanish mumkin. Shu bilan birgalikda,
tadbirda buyuk alloma Imom G‘azzoliyning farzand tarbiyasiga oid qarashlari, uning hayoti va ilmiy merosi
hagida keng ma’lumotlar beriladi. G‘azzoliy hazratlarining ta’limotida inson kamolotida tarbiya, aynigsa bolalik
davridagi tarbiya hal giluvchi ahamiyatga ega ekanligi, ilmning ahamiyati va ilmni yoshlik chog‘idan boshlab
o‘rganishning muhimligi haqgidagi fikrlar bildiriladi.

Tadbir o‘quvchilar tomonidan G‘azzoliy hayotidan gisqacha lavhalarni sahnalashtirish, G‘azzoliyning
axloqiy garashlari haqida ibratli fikrlar bildirish hamda G‘azzoliy hayoti va ijodi hagida savol-javoblardan foyda-
lanilgan holda o‘tkaziladi.

O‘quvchilarga G'azzoliyning hayotiy faoliyati, ilmiy merosi va axloqgiy garashlari hagida savollar berish
orgali ularning bilim darajasi tekshirib ko'riladi va mavzuga doir she’rlar hamda qisga hikoyalar o‘quvchilar
tomonidan ommaga taqdim etiladi.

Tadbirda shuni xulosa qilish mumkinki, buyuk ajdodlarimizning hayot yo'li, ularning ma’naviy boy merosi
va axloqiy garashlari bugungi yoshlarimiz uchun muhim dasturilamal hisoblanadi. Shuningdek, ular yoshlar
tarbiyasining kelajak poydevoridir. G‘azzoliy qarashlari asosida o‘quvchilarda axloqiy gadriyatlar shakllanadi,
G‘azzoliy merosiga o‘quvchi-yoshlarimizning qiziqishi ortadi va tarbiya masalasiga ongli yondashuv rivojlanadi.
Shu bilan birgalikda, tadbirda faol ishtirok etgan o‘quvchilarimizga alohida minnatdorchilik bildiriladi va ular
taqdirlanadi.

Umumiy o'rta ta’lim maktablarida ma’naviy-ma’rifiy tadbirlar bilan birgalikda badiiy-tarbiyaviy, intellektual,
ijodiy va amaliy-tarbiyaviy tadbirlar ham tashkil etish mumkin.

Imom G‘azzoliy qarashlari asosida ma’naviy-axloqgiy tafakkurni rivojlantirishni “Zakovat” intellektual o‘yin-
lari orqali ham amalga oshirish mumkin. O‘quvchilarga Imom G‘azzoliy ta’limotini giziqarli shaklda yetkazish,
mantiqiy fikrlash va tezkor xulosa chigarish ko‘nikmalarini rivojlantirish, axlogiy gadriyatlarni o‘quvchilar ongiga
singdirish mumkin bo'ladi. “Zakovat” o'yini quyidagicha tashkil qilinadi:

Ishtirokchilar: 2-4 ta jamoa (har biri 5-6 o‘quvchi), 7-11-sinf o‘quvchilari.

QO'yin tartibi: Har savol uchun 1 dagiga muhokama, jamoalar yozma yoki og‘zaki javob beradi, har bir to‘g'ri
javob uchun 1 ball. O'yin savollari tarkibi 5 ta turga bo‘linadi.

1-tur: Tezkor savollar (gisqa va aniq savollar).

Namuna:

Imom G‘azzoliy axlogning asosiy mezoni nima deb hisoblaydi?
(Javob: Niyat va galb pokligi).

G'azzoliy fikricha, ilm nimaga xizmat qilishi kerak?

(Javob: Amal qilishga).

2-tur: Davomini toping

Mashhur fikr yoki hikmat davom ettiriladi.
Namuna:

Ilm amal bilan bezanmasa, u ...........
(Javob: foydasiz).

3-tur: Vaziyatni tahlil qiling

Hayotiy holat beriladi.

Namuna:

Bir o‘quvchi yolg‘on gapirib jazodan qutuldi.

Savol: G‘azzoliy qarashlariga ko‘ra, bu holat ganday baholanadi?
(Javob: Yolg‘on axlogiy nugson, vagtincha foyda bersa ham zararli).

4-tur: Topishmogq-savol

Mantiqiy va ramziy savollar.

Namuna:

U ko‘rinmaydi, lekin insonni boshgaradi. U pok bo‘lsa, inson ham pok bo‘ladi. Bu nima?
(Javob: Qalb).

5-tur: Zakovat savoli (asosiy tur)

Murakkab savol, chuqur fikrlash talab etiladi.

Namuna:

Nega Imom G‘azzoliy tarbiyada bolaga yoshligidan odob o‘rgatishni muhim deb bilgan?

(Javob: Chunki bolalikda shakllangan xulg umr davomida saqlanadi.)

O'yin so‘ngida g‘olib jamoa diplom bilan taqdirlanadi, “Eng faol ishtirokchi” nominatsiyasi bilan jamoa
ishtirokchilaridan biri taqdirlanadi, kitob va esdalik sovg‘alari faol o‘quvchilarga taqdim etiladi.

Zakovat savollari o‘quvchilar imkoniyatlarini hisobga olgan holda, yoshga mos bo‘lishi kerak. Har bir
savoldan keyin gisga izoh berish foydali hisoblanadi. O‘yinni jonli va qizigarli olib borish muhim bo‘lib, axlogiy
xulosalar chiqarishga alohida e’tibor garatish lozim.

Oliy ta’lim muassasalari talabalari uchun Imom G‘azzoliy ta’limoti asosida davra suhbatlari o‘tkazish, semi-
narlar tashkil qilish, ma’naviyat soatlari va tarbiyaviy tadbirlarni amalga oshirish orqgali ularda G‘azzoliy hayoti
va uning pedagogik boy merosiga qizigishni uyg‘otish mumkin. Shu bilan birgalikda, G'azzoliyning asarlariga
bag‘ishlangan kitobxonlik tanlovlari, insholar tanlovi o‘tkazish, ilmiy konferensiyalar tashkil etib, ularda tala-
balarni G'azzoliy faoliyatiga oid ilmiy maqolalar tayyorlashga jalb qilish orgali G'azzoliy ta’limotini ommalashti-
rish mumekin.

Kitobxonlik tanlovlarini o‘tkazish ham G'azzoliy hayotiga boflgan qizigishni, uning asarlarini kitobxon
o‘quvchilar tomonidan o‘rganishga bo‘lgan talabni oshiradi. Kitobxonlik tanlovlarini maktab o‘quvchilari va oliy
ta’lim muassasalari talabalari orasida o‘tkazish mumekin. Kitobxonlik tanlovlarini o‘tkazishda, avvalo, tanlovning
magqsad va vazifalarini belgilab olish lozim. So‘ng G‘azzoliy asarlaridan o‘quvchilar yoki talabalar uchun tavsiya
etiladigan adabiyotlar ro‘yxati tuziladi. Ishtirokchilarning yakka yoki jamoaviy holda gatnashishi aniglab olinadi
va tanlov nizomi ishlab chigiladi. Shuningdek, tanlov e’lonini berish, tanlovni rasmiylashtirish, hay’at tarkibini
shakllantirish va baholash mezonlarini ishlab chigish tanlovning muhim shartlaridan hisoblanadi.

Tanlovni otkazishda baholash mezonlari ham muhim ahamiyatga ega. Sababi, tanlovni me’yoriy belgi-
langan mezonlar asosida baholash orgali uning xolis, adolatli va turli tushunmovchiliklardan holi tarzda o‘tkaz-
ilishini ta’minlash mumkin. Baholash mezonlari quyidagilarni tashkil gilishi lozim:

birinchidan, o‘quvchining asarni tushunish darajasi, ya’ni asar mazmun-mohiyatini qanchalik o‘zlashtir-
ganligi;

ikkinchidan, asar hagida to‘g'ri fikr-mulohaza yurita olishi va o'z fikrini aniq tushuntirib bera olishi;

uchinchidan, nutq madaniyati, ya’ni matnni tushuntirishda adabiy tildan foydalanishga e’tibor berishi;

to'rtinchidan, mustaqil fikrlash darajasi; beshinchidan, asarni tahlil gilish gobiliyatiga ega bo'lishi.

Asosiy tanlovni o'tkazish bosgichi 4 ta shart asosida amalga oshiriladi. Har bir shart uchun ishtirokchilarga
ball berib boriladi. Bu shartlar quyidagilarni tashkil giladi:

1-shart: Asar bilimdoni. Ishtirokchilarga test yoki og‘zaki savol-javoblar orqali savollar beriladi.
2-shart: Mazmun tahlili. O‘gilgan asardan gisqacha tahlil va G‘azzoliy g‘oyalarini sharhlash.
3-shart: ljodiy chiqish. Insho, esse, sahna ko‘rinishi yoki hikmatlarni hayot bilan bog‘lash.
4-shart: Erkin fikr. “G‘azzoliy ta’limoti bugungi kunda” mavzusida nutq.

Shartlar yakunida to‘plangan ballar umumlashtirilib, g‘oliblar aniglanadi. G'oliblar esdalik sovg‘alari bilan
taqdirlanadi, faol ishtirokchilar ham rag‘batlantiriladi.

Bu kitobxonlik tanlovlarini tashkil etishning negizida, asosan, o‘quvchi-yoshlarni ajdodlarimizning boy
merosiga qiziqtirish, ularni insonparvarlik va axloqiy gadriyatlar ruhida tarbiyalash yotadi. Shu bilan birgalikda,
dissertatsiya mazmuniga mos ravishda, G‘azzoliy garashlarini zamonaviy pedagogikaga singdirish yo‘llaridan
biri hisoblanadi.

Imom G'azzoliy hikmatlari asosida shaxsning ma’naviy-axlogiy kamolotini rivojlantirishga oid metodik
go‘llanma ishlab chigish orgali ham G‘azzoliy qarashlarini bugungi hayotimizga tatbiq etish mumkin. Bu
go'llanma, asosan, G‘azzoliy ijodiga qgiziggan barcha kitobsevar o‘quvchilarga mo‘ljallangan bo‘lib, unda asosan
G'azzoliy hikmatlari orin oladi.

Metodik go‘llanmani ishlab chigishda G'azzoliy asarlarini ilmiy jihatdan o‘rganish va nazariy tahlil gilish
lozim. Asarlar tahlil gilingandan so‘ng asosiy hikmat va g‘oyalarni ajratib olish muhimdir. Ajratib olingan g‘oyalar
mavzulashtiriladi va ularning bugungi kundagi dolzarbligi asoslanadi.

Bu qofllanmada shaxsning ma’naviy-axlogiy kamolotini rivojlantirish maqgsadi belgilanib, hikmatlarni tizim-
lashtirish, ularni pedagogik jihatdan izohlash va amaliy tavsiyalar ishlab chigish vazifalari qo‘yiladi.

Qo'llanmani ishlab chigishda kirish, asosiy bo‘limlar va xulosa qismlari inobatga olinib, bo‘limlar
rejalashtiriladi: ilm va ma’rifat, axloq va odob, ustoz va shogird munosabatlari, ota-ona va farzand munosa-
batlari. Har bir bo‘lim hikmatlar, ilmiy-pedagogik izoh va hayotiy misol kabi gismlardan iborat bo‘ladi. So'ngida
go‘llanma mutaxassislar tomonidan ko‘rib chiqgiladi, ilmiy tahrirdan o‘tkaziladi va nashrga tavsiya etiladi.

Tayyor qo‘llanma oliy ta’lim muassasalarida va umumiy o‘rta ta’lim maktablarida ma’naviy-ma’rifiy darslarda
foydalaniladi hamda kitob do‘konlarida sotiladi. Mazkur dissertatsiyaning ushbu bo‘limida Imom Abu Homid
G'azzoliyning garashlari maktabgacha ta’lim tizimi, umumiy o‘rta ta’lim tizimi va bugungi zamonaviy hayo-
timizga uslubiy qo‘llanmalar, ma’naviy-ma’rifiy tadbirlar, “Kelajak soatlari’, “Zakovat” intellektual musobaqalari,
kitobxonlik tanlovlarini tashkil etish hamda kitobsevar insonlar uchun metodik go‘llanmalar yaratish ko‘rinishida
tatbiq etiladi.

Imom G‘azzoliyning farzand tarbiyasiga oid garashlari bugungi pedagogika uchun beqiyos ahamiyatga
ega. Uning bola galbini “pok varaq” sifatida talgin qilishi, axloq va qalb pokligiga urg'u berishi, bosgichma-
bosqich tarbiya g‘oyasi zamonaviy kompetensiyaviy yondashuv bilan uyg‘unlashadi.

G'azzoliy merosini maktabgacha ta’limdan oliy ta’limgacha bo‘lgan uzluksiz ta’lim tizimiga izchil joriy etish
orgali yoshlarda nafaqgat bilim, balki yuksak axlogiy fazilatlarni shakllantirish, mafkuraviy immunitetni mustah-
kamlash va milliy gadriyatlarga sadoqatni tarbiyalash mumkin.

Kelgusida G‘azzoliy pedagogik garashlarini boshqga Sharq mutafakkirlari ta’'limoti bilan giyosiy tadqiq etish
hamda uning samaradorligini empirik yo'l bilan o‘rganish istigbolli yo‘nalish hisoblanadi.

Foydalanilgan adabiyotlar ro‘yxati:

Imom Abu Homid G‘azzoliy. Ihyou ulumid-din - Tavba kitobi - Movarounnahr 2003.

Imom Abu Homid G‘azzoliy . Mukoshafat-ul qulub T.: “Adolat nashriyoti” 2002.

Imom Abu Homid G‘azzoliy. Uylanish odobi T.: “Toshkent islom universiteti” 2009.

Imom Abu Homid G‘azzoliy . Qiyomat va oxirat T.: “Movarounnahr” 2004.

Imom Abu Homid G‘azzoliy. Oxirathoma T.: “Movarounnahr” 2008

Imom Abu Homid G‘azzoliy. lhyou ulumid-din - lim kitobi T.: “Movarounnahr” 2007.

Imom Abu Homid G‘azzoliy. Ihyou ulumid-din - Tafakkur kitobi T.: “Toshkent islom universiteti” 2007
Imom Abu Homid G‘azzoliy. Til ofatlari T.: “Toshkent islom universiteti” 2011.

